
Na osnovu člana 5. Pravilnika o uslovima, kriterijima i postupku dodjele subvencija za
ugradnju liftova u više etažnim stambenim i stambeno-poslovnim objektima na području grada
Živinice broj: 01/2-04-89-1481/21 od 02.09.2021. godine i člana 50. Odluke o izvršenju Budžeta
Grada Živinice za 2021. godinu (“Službeni glasnik Grada Živinice”, broj: 3/21 i 7/21), Služba za
urbanističko planiranje, komunalne, geodetske i imovinsko-pravne poslove grada Živinice objavljuje:

JAVNI POZIV

Za dostavu prijava za dodjelu subvencije za ugradnju liftova na području Grada Živinice

I

Predmet Javnog poziva je prikupljanje prijava za subvenciranje troškova ugradnje liftova u više
etažnim stambenim i stambeno-poslovnim objektima na području grada.

II

Pravo na prijavljivanje imaju fizička lica vlasnici/suvlasnici ili predstavnici suvlasnika stambenih
zgrada ili ulaza na području grada Živinice, uz pripremljeno odobrenje za građenje (građevinsku
dozvolu) za radove ugradnje/dogradnje lifta.

III

Iznos subvencije za ugradnju liftova u više etažnim stambenim i stambeno-poslovnim objektima
na području grada Živinice, dodjeljuje se u iznosu do 80% predračunske vrijednosti radova i uz
ispunjavanje tehničkih uvjeta.

IV

Uslovi koje podnositelji prijava moraju ispunjavati kako bi ostvarili pravo na subvenciju iz
javnog poziva su sljedeći:

 građevina/zgrada za koju se planira ugradnja dizala mora se nalaziti na području grada
Živinice

 posjeduju dokaz o vlasništvu nad zgradom za koju se planira ugraditi dizalo,
 posjeduje odobrenje za građenje (građevinske dozvole) za radove ugradnje lifta;
 saglasnost svih suvlasnika (natpolovičnu) za ugradnju lifta u zajedničku zgradu/ulaz.

V

Prijavu na Javni poziv podnosi se na obrascu za ponudu (prilog 1.) koji se može preuzeti na
web stranici Grada Živinice.



Podnosioci prijave uz prijavni obrazac dužni su dostaviti sljedeću dokumentaciju:

 Popunjen prijavni obrazac potpisan od strane osobe ovlaštene za zastupanje etažnih
vlasnika/suvlasnika,

 Punomoć vlasnika/suvlasnika za zastupanje osobi koja je podnosilac prijave, a
minimalno punomoć natpolovične većine suvlasnika ovjerena od notara ili uvjerenje od
nadležne službe da je podnosilac prijave predstavik etažnih vlasnika,

 Izjava predstavnika etažnih vlasnika o broju stanova u zgradi/ulazu, ovjerena kod
nadležnog organa ili notara,

 Izjavu vlasnika/suvlasnika (natpolovičnu) nad predmetnom zgradom da su saglasni za
ugradnju lifta, ovjerena kod nadležnog organa ili notara,

 Dokaz o vlasništvu zgrade/stana (kopija ZK izvadka - izvod iz knjige položenih
ugovora),

 Dokaz o postotku utvrđenog invaliditeta stanara zgrade (ovjerenu kopiju rješenja
donesenog od nadležnog organa),

 Dokaz o starosti/godini izgradnje zgrade (ovjerena kopija građevinske ili upotrebne
dozvole za zgradu),

 Ovjerenu kopiju pravosnažnog odobrenja za građenje (građevinske dozvole) za radove
ugradnje lifta,

 Predmjer i predračun za izvođenje radova pribavljen od strane ovlaštenog izvođača
radova,

 Ovjerenu kopiju ugovora sa ovlaštenim izvođačem radova (ako je zaključen ugovor)

VI

Postupak pregledanja prijava i utvrđivanje preliminarne Rang liste u skladu sa Pravilnikom vršiće
Komisija koji imenuje Gradonačelnik.

Kriteriji za utvrđivanje preliminarne Rang liste su sljedeći:
1. PRIPREMLJENOST DOKUMENTACIJE i to:

- zaključen ugovor sa ovlaštenim izvođačem radova - 1 bod;
2. STAROST/GODINA IZGRADNJE ZGRADE i to:

- za zgrade izgrađene do 1980. godine - 3 boda,
- za zgrade izgrađene od 1981. godine do 2000. godine - 2 boda,
- za zgrade izgrađene nakon 2001. godine - 1 bod;

3. BROJ SPRATOVA ZGRADE i to:
- za zgrade do četiri sprata (uključujući i 4. sprat) - 2 boda,
- za zgrade pet i više spratova - 4 boda;

4. NAMJENA ZGRADE i to:
- stambena namjena - 3 boda,
- stambeno-poslovna namjena - 1 bod;

5. PREMA POSTOTKU UTVRĐENOG INVALIDITETA STANARA i to:
- za utvrđeni postotak invaliditeta do 50% - 1 bod,
- za utvrđeni postotak invaliditeta od 50% do 80% - 3 boda,
- za utvrđeni postotak invaliditeta iznad 80% - 5 bodova.

U slučaju da u istoj zgradi/ulazu ima više osoba sa utvrđenim različitim postotkom invaliditeta,
broj bodova se neće dodjeljivati za svaki pojedinačni postotak, već će se kao kriterij bodovanja uzeti
postotak invaliditeta koji nosi najveći broj bodova iz tačke 6. ovog člana.

Na temelju vrednovanja podnesenih prijava, te izvršenog bodovanja po utvrđenim kriterijima u
članu 4. ovog Pravilnika, Komisija utvrđuje preliminarnu rang listu koja sadrži:

- redni broj,
- ime i prezime podnosioca prijave,
- ulica i broj zgrade/ulaza,
- ukupan broj bodova za svaku pojedinačnu prijavu,
- iznos subvencije



Redoslijed upisanih prijava na prijedlogu rang liste utvrđuje se na osnovu ukupnog zbira bodova za
svaku pojedinačnu prijavu.
Ukoliko dvije ili više prijava ostvare jednak broj bodova, prednost na rang listi ima ona prijava koja je
ranije podnesena.
Na objavljenu preliminarnu rang listu nezadovoljni učesnici javnog poziva mogu u roku od 8 dana od
dana objave preliminarne rang liste izjaviti prigovor Komisiji za rješavanje po žalbama u
drugostepenom postupku Gradskog vijeća Živinice.
Nakon konačnosti preliminarne rang liste Komisija sačinjava Prijedlog rang liste koju dostavlja
Gradonačelniku na potpis i objavu na web stranici grada Živinice i oglasnoj ploči grada.

VII

Nadzor i provjeru namjenskog utroška sredstava vršiće se putem stručne komisije koju imenuje
Gradonačelnik.

Provjere se vrše na osnovu mjesečnih izvještaja korisnika sredstava u odnosu na potpisani ugovor,
izrade godišnjeg plana terenskih posjeta, provođenja kontrola na terenu i izrade izvještaja o
provedenoj kontroli, koji sadrži nalaze i prijedlog mjera.

VIII

Javni poziv će se objaviti na web stranici grada Živinice, te minimalno kao obavijest u jednom
dnevnom listu.

Javni poziv ostaje otvoren 30 dana od dana objave na web stranici grada Živinice.

Prijava za dodjelu subvencije za ugradnju/dogradnju liftova na temelju javnog poziva podnosi se
pisanim putem popunjavanjem propisanog obrasca prijave (prilog 1), a isti se može preuzeti na info
pultu u šalter sali ili na web stranici grada Živinice.

Prijave na javni poziv sa potrebnom dokumentacijom dostavljaju se putem pošte na adresu:
Grad Živinice, Komisija za provođenje javnog poziva za subvencioniranje

ugradnje/dogradnje liftova, ulica Alije Izetbegovića br. 28. Živinice,
sa naznakom

“Prijava na javni poziv za subvencioniranje ugradnje/dogradnje liftova”, “NE OTVARAJ”
ili neposredno putem pisarnice grada Živinice svakim radnim danom od 8 do 16 sati.
Nepotpune i neblagovremene prijave se neće uzimati u razmatranje.

Nadležna Služba zadržava pravo da u svako vrijeme javni poziv poništi ili izmijeni.

Pomoćnik Gradonačelnika

Enes Glavinić s.r.


